Uputa za popunjavanje upitnika

Tačka 1,A: Brojati ukupan broj zahtjeva za povrat imovine koju koristi privremeni korisnik. Zahtjevi mogu biti oni koji su podneseni stambenom organu direktno, ili zahtjevi za izvršenje odluke CRPC-a. Morate BROJATI sve zahtjeve za povrat imovine koju koristi jedan ili više privremenih korisnika. Ovdje treba uvrstiti svaku imovinu koju koristi privremeni korisnik. NE BROJATI oštećenu i uništenu imovinu, kao ni obnovljenu imovinu i poslovne prostorije koje ne koriste privremeni korisnici, a ni zemljište ni garaže, osim ako ih ne koristi privremeni korisnik. NE BROJATI DVA PUTA zahtjeve koji su podneseni za povrat iste imovine. Ako je jedan podnosilac zahtjeva, ili više podnosilaca koji su u rodbinskoj vezi, podnijeli više od jednog zahtjeva za povrat iste imovine, svi ovi zahtjevi računaju se kao JEDAN. Ako je stambenom organu za jednu imovinu, podnesen zahtjev za povrat, a također i zahtjev za izvršenje odluke CRPC-a, to se računa kao JEDAN zahtjev. NE RAČUNATI zahtjeve koji su podneseni nakon što je istekao rok za podnošenje zahtjeva za povrat imovine u društvenom vlasništvu. Zahtjevi za izvršenje odluke CRPC-a računaju se ako su podneseni u zakonskom roku.

Tačka 1,B: Od ukupnog broja zahtjeva iz tačke 1,A, upisati broj zahtjeva za izvršenje odluke CRPC-a kada je za tu istu imovinu podnosilac zahtjeva podnio zahtjev direktno stambenom organu.

Tačka 1,C: Od ukupnog broja zahtjeva, upisati broj zahtjeva za izvršenje odluke CRPC-a kada je podnosilac zahtjeva SAMO podnio taj zahtjev, a nije podnio zahtjev direktno i općinskom organu.

Tačka 1,D: Brojati ukupan broj zahtjeva za povrat imovine koju ne koriste privremeni korisnici (Ovo se odnosi na oštećenu i uništenu imovinu, obnovljenu imovinu koju ne koriste privremeni korisnici, poslovne prostorije koje ne koriste privremeni korisnici i zemljište i garaže). Zahtjevi koji se ovdje uvrštavaju su oni koji se ne uvrštavaju u ukupan broj zahtjeva iz tačke 1,A.

Tačka 1,E:  Od ukupnog broja zahtjeva za povrat imovine koju ne koriste privremeni korisnici iz tačke 1.D, upisati zbir broja zahtjeva za izvršenje odluke CRPC-a u slučajevima u kojima je zahtjev za povrat te iste imovine paralelno podnesen općinskom organu i broja zahtjeva za izvršenje odluke CRPC-a u slučajevima u kojima nije podnesen zahtjev za povrat imovine općinskom organu.

Tačka 2.1,A: Brojati ukupan broj rješenja koja određuju prava podnosioca zahtjeva za povrat imovine koju koristi privremeni korisnik. Brojati posebno pozitivna (red 1) i negativna (red 2) rješenja. Zbir pozitivnih i negativnih rješenja (red 1 + red 2) čini ukupan broj rješenja za taj mjesec.

Tačka 2.1,B: Brojati ukupan broj rješenja koja određuju prava podnosioca zahtjeva za imovinu koju ne koristi privremeni korisnik. Brojati posebno pozitivna (red 1) i negativna (red 2) rješenja. Zbir pozitivnih i negativnih rješenja (red 1 + red 2) čini ukupan broj rješenja za taj mjesec.

Tačka 2.1,C: Brojati ukupan broj zaključaka za izvršenje odluke CRPC-a (koji se odnose i na imovinu koju koriste i koju ne koriste privremeni korisnici) koji su doneseni na osnovu zahtjeva za izvršenje odluke CRPC-a. Ovdje UVRŠTAVATE slučajeve kada je podnesen samo zahtjev za izvršenje odluke CRPC-a, ali TAKOĐER UVRŠTAVATE i slučajeve u kojima je, pored zahtjeva za izvršenje odluke CRPC-a, podnosilac podnio i zahtjev za povrat imovine stambenom organu. Imajte na umu da su sve odluke CRPC-a konačne i obavezujuće, tako da sva rješenja, donesena na osnovu zahtjeva za izvršenje odluke CRPC-a, moraju biti pozitivna.

Tačka 2.2,A: Brojati ukupan broj rješenja koja određuju prava privremenog korisnika. Brojati sva rješenja koja su donesena za svakog pojedinačnog privremenog korisnika. Ako je izvršena revizija rješenja, onda to rješenje nemojte brojati dva puta, zato što se radi o jednom privremenom korisniku.

Tačka 2.2,B: Od ukupnog broja rješenja iz tačke 2.2,A, uvrstiti broj rješenja odluka sa rokom za iseljenje privremenog korisnika od 90 dana.

Tačka 2.2,C: Od ukupnog broja rješenja sa rokom za iseljenje od 90 dana iz tačke 2.2,B, uvrstiti broj rješenja u kojima je rok od 90 dana istekao, a podnosilac zahtjeva nije zatražio izvršenje rješenja.

Tačka 2.2,D: Od ukupnog broja rješenja sa rokom za iseljenje od 90 dana iz tačke 2.2,B, uvrstiti broj rješenja u kojima je rok od 90 dana istekao, podnosilac zahtjeva je zatražio izvršenje rješenja, ali deložacija još nije zakazana.

Tačka 2.2,E: Od ukupnog broja rješenja iz tačke 2.2,A, uvrstiti broj rješenja sa rokom za iseljenje privremenog korisnika od 15 dana.

Tačka 2.2,F: Od ukupnog broja rješenja sa rokom za iseljenje od 15 dana, uvrstiti broj rješenja u kojima je rok od 15 dana istekao, a deložacija još nije zakazana.

Tačka 3,A: Uvrstiti broj slučajeva za koje je na imovinu, koju je koristio privremeni korisnik, podnesen zahtjev za povrat, imovina je ispražnjena, zapečaćena, a vlasnik obaviješten da može ući u njen posjed. Ovdje se uvrštavaju i slučajevi u kojima vlasnik ili nosilac stanarskog prava (ili opunomoćenik) nije preuzeo ključeve, iako je obaviješten da mu je imovina na raspolaganju.

Tačka 3,B: Uvrstiti broj slučajeva u kojima je privremeni korisnik deložiran iz IMOVINE ZA KOJU NIJE PODNESEN ZAHTJEV ZA POVRAT po službenoj dužnosti, zato što je bio višestruki korisnik.

Tačka 3.C: Od ukupnog broja riješenih slučajeva iz tačke 3,A, uvrstiti broj slučajeva u kojima je vlasnik ili nosilac stanarskog prava (ili opunomoćenik) preuzeo ključeve imovine.

Tačka 3,D: Od ukupnog broja riješenih slučajeva iz tačke 3,A, uvrstiti broj slučajeva u kojima je bilo potrebno prisustvo policije, kako bi imovina bila oslobođena.

Tačka 3,E: Uvrstiti broj odgođenih i pomjerenih deložacija.

Tačka 4,A: Upisati datum najstarijeg neriješenog zahtjeva koji je podnesen općinskom organu i nije riješen iz sljedećih razloga: nije doneseno rješenje, doneseno rješenje nije izvršeno, imovina nije ispražnjena i zapečaćena. Naznačiti u kućicu za koju je vrstu imovine podnesen najstariji neriješeni zahtjev (privatnu ili imovinu u društvenom vlasništvu).

